
Nomi, Dzabula, Demi naZola bangebangani 
labakhulu.

Liyana, libalele, kunemoya nome kunemafu, 
bahlala badlala bonkhe.

Bangani bete kutewudlala engadzeni 
yakhaboNomi. Kusehlobo. Emalanga madze, 
kushisa kakhulu.

Bangani badzinga kuphola!

Dzabula naNomi bayabhukusha. Demi 
naZola badlala ngebhola.

Labangani badlala kahle bonkhe!

Dzadze waNomi lomdzala ubaniketa ema-
ayisikhilimu nelikhabe kute batewudla.

Bangani bete kutewudlala engadzeni 
yakhaboDzabula. Simo selitulu sipholile, 
kunemoya.

Bangani bashanela emacembe lawe 
etihlahleni letidze.

Badlala kahle bonkhe!

Bangani badziniwe, balambile, kadze 
badlala.

Gogo waDzabula ubaniketa emabhanana 
nemagilebisi kute batewudla.

Bangani bete kutewudlala endlini 
yakhaboZola. Kusebusika, kumakhata.

Labangani abahlali babukele mabonakudze 
kuphela. Zola naNomi badlala ishezi. 
Dzabula naDemi badlala mabhacelana.

Badlala kahle bonkhe!

Babe waZola ubaniketa lisobho lelishisako 
kute badle.

Bangani bete kutewudlala epaki lelingekho 
ekudzeni nekhaboDemi. Kunemafu 
esibhakabhakeni, kepha simo selitulu 
sifutfumele.

Bangani badlala ibhola. Zola uyajaja.

Badlala kahle bonkhe epaki!

Babekati waDemi ubaniketa emabhodlela 
ejuzi nemakokisi.

Nanome kusiphi simo selitulu, kudlala kanye 
nebangani kuyajabulisa!

